
Prakata

Bismillahirrahmanirrahim
Salam sejahtera buat pembaca yang budiman,

Alhamdulillah, puji dan syukur kita panjangkan kepada Allah SWT atas
terbitnya buku karya suntingan bertajuk Kesejahteraan dan Persaraan
vang Terhormat. Buku ini amat bersesuaian dan bertepatan dijadikan
sebagai panduan untuk bakal pesara dalam merancang dan mengisi
masa persaraan mereka bagi mencapai kesejahteraan dan persaraan yang
terhormat. Negarakita pula sedang menuju ke arah negara menua menjelang
2030. Justeru, persediaan perlu dirancang dari awal dengan menyediakan
pelbagai pelan jangka pendek untuk memastikan kesejahteraan semasa
persaraan secara khususnya dan plan jangka panjang untuk melalui hari-
hari tua secara umumnya.

Bab-bab dalam buku ini mengupas isu dan cabaran yang berkaitan
dengan persaraan dan mengutarakan strategi bagi memastikan
kesejahteraan semasa bersara dapat dicapai. Pencapaian kesejahteraan
secara holistik berupaya merealisasikan persaraan yang terhormat dapat
dinikmati. Buku ini secara khususnya memperihalkan tentang perancangan
prapersaraan, kelestarian kewangan dan ekonomi pesara, keusahawanan
di alam persaraan, penjagaan kesihatan dan kesejahteraan psikologi,
pengurusan masa yang berkesan dan kebahagiaan kerohanian ke arah
mencapai persaraan yang terhormat. Persaraan yang terhormat tercapai
apabila seseorang pesara bebas daripada masalah kewangan, sejahtera dari
segi sosial dan mempunyai kehidupan yang berkualiti sepanjang tempoh
persaraan mereka. Buku ini adalah berdasarkan penyelidikan Modal
Holistik untuk Kesejahteraan Pesara B40 (GGP-2019-003) oleh gabungan
penulis-penulis yang berlatarkan pendidikan pengurusan perniagaan di
samping kepakaran, pemerhatian dan pengalaman mereka. Di bahagian
akhir setiap bab, beberapa strategi diutarakan untuk diamalkan bukan
sahaja oleh bakal pesara, tetapi juga mereka yang telah bersara demi
melakukan perubahan agar mereka dapat menikmati kesejahteraan dan
persaraan yang terhormat.

Kesejahteraan dan Persaraan yang Terhormat.indd 9 2/1/2025 11:35:42 AM



10/ Kesejahteraan dan Persaraan yang Terhormat

Setinggi penghargaan terutamanya kepada Pusat Penciptaan Nilai
dan Kesejahteraan Insan (INSAN) dan Fakulti Ekonomi dan Pengurusan,
Universiti Kebangsaan Malaysia (UKM) yang sentiasa memberi sokongan
kepada para penulis dalam menjayakan penerbitan buku ini. Begitu
juga dengan geran-geran penyelidikan yang terlibat secara langsung
atau tidak langsung dalam penghasilan karya suntingan sama ada dari
Fakulti Ekonomi dan Pengurusan dan Pusat Pengurusan Penyelidikan
dan Instrumentasi UKM (CRIM) seperti GGP-2019-003 dan UKM-
FEP-2024-001. Terima kasih diucapkan kepada pembiaya-pembiaya
tersebut kerana tanpa bantuan ini tidak mungkin buku karya suntingan ini
dapat dihasilkan dengan jayanya.

Akhir kata, diharapkan dengan terbitnya buku karya suntingan ini,
pelbagai pihak sama ada organisasi, kerajaan dan individu terutamanya
pesara dapat memanfaatkannya untuk sama-sama merancang dan
menyumbang kepada kesejahteraan kehidupan pesara yang semakin
mencabar. Tanpa ilmu dan persediaan yang mencukupi, pesara
berkemungkinan berhadapan dengan pelbagai masalah fizikal, emosi dan
rohani yang mengekang pencapaian kesejahteraan dan persaraan yang
terhormat.

Norazila Mat

Rosmah Mat Isa
Rasidah Arshad

